
Аннотация. В данной статье приведены результаты исследований микроструктуры и физико-

механических свойств органоминеральных ингредиентов на основе местного и вторичного сырья, 

способов и устройств механохимической активации минеральных ингредиентов и их влияния на 

физико-механические и деформационно-сдвигоустойчивые свойства разрабатываемых 

композиционных асфальтобетонных материалов для покрытий автомобильных дорог. 

 
 

Ti ELEMENTINING 35XГСЛ MARKALI POʻLAT QOTISHMASINING 

YEYILISHBARDOSHLIK XOSSASIGA TA’SIRI 
 

N. Xolmirzayev, N. Sadikova, Z. Nurdinov, O. Yoʻldoshev, I.S. Nosirxoʻjayev 

 

Kirish. Mustahkamligi yuqori kam 

legirlangan poʻlatlar. Ushbu poʻlatlar oddiy 

konstruktsion uglerodli poʻlatlarga qaraganda 

yaxshiroq mexanik xossalarga va 

korroziyabardoshlikka ega poʻlatlardir, chunki ular 

kimyoviy tarkibga emas, balki oʻziga xos mexanik 

xossalarga javob berishga moʻljallangandir. 

Mustahkamligi yuqori kam legirlangan poʻlatlar 

past uglerodli tarkibga ega (0,05 – 0,25% C), 

marganes miqdori esa 2,0% gacha. Oz miqdordagi 

xrom, nikel, molibden, mis, azot, vanadiy, niobiy, 

titan va sirkoniy kabi elementlarni oʻz ichiga oladi. 

Koʻpgina kam legirlangan poʻlatlar uchun 

legirlovchi elementlarning asosiy vazifasi termik 

ishlov berishdan keyin materialning mexanik 

xossalarini oshirishdir [1, 2]. 

Tadqiqot usullari. Yeyilishbardoshlik 

deganda materialning ba’zi mexanik tashqi ta’sirlar 

natijasida material yoʻqotilishiga qarshilik 

koʻrsatish qobiliyati tushuniladi. 

Ushbu jihoz yordamida barcha turdagi 

metallarning yeyilishga qarshiligini aniqlash uchun 

ishlatilishi mumkin. Foydalanish oson, tanlangan 

aylanishlar sonida jihozni avtomatik oʻchirish bilan 

birga olmos disk tezligini nazorat qilish imkoni 

mavjud. 

Yeyilishga ishlovchi maxsus disk tezliklarini 

400, 525, 650. 775 hamda 900 aylana/daqiqa 

tezlikda tadqiqotlar oʻtkazish uchun moʻljallangan. 

Maxsus jihozning tuzilishi. 

1 – boshqaruv tugmalari; 

2 – diskni harakatlantiruvchi elektrodivigatel; 

3 – maxsus disk; 

4 – tadqiq qilinayotgan namuna; 

5 – namunani maxkamlash mexanizmi; 

6 – tayanchlar; 

7 – muvozanatlovchi yuk; 

8 – roliklar; 

9 – yuklar; 

 
1 – rasm. Namunalarining yeyilishbardoshligini 

aniqlovchi maxsus jihozning konstruksion 

chizmasi 

Kam legirlangan poʻlatlardan quymakorlik 

usulida olinayotgan prokat dastgohlari uchun 

qo’llanilayotgan val detallarini tayyorlashda 

qotishmaning yangi kimyoviy tarkibi hamda 

suyuqlantirish texnologiyalari ishlab chiqildi. 

Oʻzmetkombinat AJ ning “Quyuv – 

mexanika” sexida, ishlab chiqilgan yangi 

quymakorlik texnologiyalari asosida kam 

legirlangan poʻlat qotishmalari elektr – yoy pechida 

suyuqlantirib olindi hamda tadqiqot materiallari 

uchun namunalar quyib olindi. Kam legirlangan 

poʻlat qotishmasini quyib olishda ikkilamchi shixta 

materiallari, ferroqotishmalar sifatida FХ100А 

markali ferroxrom (ГОСТ 4757 – 91), FMn90 

markali ferromarganes (ГОСТ 4755 – 91), FС45 

markali ferrosilitsiy (ГОСТ 1415 – 93) lardan, shlak 

hosil qilish uchun flyus sifatida ohaktosh (CaCO3) 

va kvars qumi (SiO2) dan  foydalanildi. 

Kam legirlangan poʻlatning yangi kimyoviy 

tarkibda quyib olishda shixta materiallari sifatida 

ikkilamchi poʻlat materiallari, FeCr, FeSi, FeMn 

hamda quyib olinayotgan qotishmaning ogʻirligidan 

kelib chiqgan xolda belgilangan miqdorda Al dan 

foydalanildi. 

Natijalar. Dastavval kam legirlangan 

poʻlatning kimyoviy tarkibini oʻzgartirish uchun 

yangi tarkib ishlab chiqildi. 

1 – jadval. 

 Taklif etilgan kam legirlangan poʻlatning kimyoviy tarkibi 

Marka Elementlar, % 

№ 1 
C Si Mn Cr S P Al Ni Ti Cu 

0.35 0.7 1.2 0.8 0.04 0.04 – 0.3 – 0.3 – – 0.3 

№ 2 0.35 0.7 1.2 0.8 0.04 0.04 – 0.3 – 0.3 0.1 – 0.3 

№ 3 0.35 0.7 1.2 0.8 0.04 0.04 – 0.3 – 0.3 0.3 – 0.3 

№ 4 0.35 0.7 1.2 0.8 0.04 0.04 – 0.3 – 0.3 0.5 – 0.3 

№ 5 0.35 0.7 1.2 0.8 0.04 0.04 – 0.3 – 0.3 0.8 – 0.3 

№ 6 0.35 0.7 1.2 0.8 0.04 0.04 – 0.3 – 0.3 1.1 – 0.3 

 

Berilgan taklif asosida kimyoviy tarkibdan 

kelib chiqib, shixta hisoblandi va elektr – yoy 

pechida suyuqlantirildi. 

Quyib olingan namunalar dastlab frezalash 

dastgohida toʻgʻri burchakli parallelepiped 

shaklidagi ogʻirliklari bir hil namunalar holiga 

keltirildi. Tayyorlangan namunalarga termik ishlov 

berildi. Namunalarni yeyilishbardoshlik sinovidan 

oldin ulurning ogʻirligi tarozi yordamida oʻlchab 

olindi, shundan soʻng namunalar 

yeyilishbardoshlikni aniqlovchi olmos diskli 

maxsus jihozga oʻrnatildi. Keyingi navbatda 2 kg 

yuk ta’sir etgan holda olmos disk 525 aylana/daqiqa 

tezlikda harakatga keltirildi. Namunalarning 

yeyilishbardoshliligi vaqt birligida ularning 

ogʻirliklari yoʻqolishi asosida hisoblandi. 

2 – jadval. 

Vaqt birigida ogʻirlikning kamayishi 

Vaqt, daqiqa 15 20 25 30 35 

Yemirilgan ogʻirlik, 

gramm 

1. 0.16 0.22 0.27 0.32 0.38 

2. 0.14 0.17 0.20 0.25 0.29 

3. 0.07 0.07 0.10 0.15 0.19 

4. 0.07 0.07 0.09 0.13 0.18 

5. 0.05 0.11 0.13 0.20 0.22 

6. 0.04 0.12 0.14 0.19 0.23 

 

Namunalar 5, 10, 15, 20 hamda 25 daqiqa 

vaqtlar davomida sinovdan oʻtkazildi. Har bir vaqt 

davomida tadqiqotdan soʻng namunalarning 

ogʻirliklari oʻlchab turildi. 

Namunalarning yeyilishbardoshliligi vaqt 

birligida ularning ogʻirliklari kamayishi asosida 

hisoblandi [3-5]. 

2–rasm. Kam legirlangan poʻlat 

qotishmalaridan tayyorlangan tadqiqot 

namunalarining vaqtga bogʻliq holda 

yeyilishbardoshlikka ta’siri 

Xulosa. Ushbu tadqiqot ishida tarkibida turli 

xil Ti miqdorlari mavjud boʻlgan kam legirlangan 

poʻlat qotishmasining termik ishlov berishdan 

keyingi yeyilishbardoshlik taxlillari keltirildi. 

Olingan tadqiqot natijalardan quyidagi asosiy 

xulosalar qilindi: 

1. Tadqiq qilinayotgan termik ishlov 

berilgandan keyingi 6 ta turdagi kam legirlangan 

poʻlat qotishmalari orasida Ti miqdorining 0.5 % 

gacha ortirilganda mexanik xossalardan qattiqlik 

hamda yeyilishbardoshlik mutanosib ravishda ortib 

borishi kuzatildi. 

2. Tadqiqot namunalarida Ti miqdorining 

0.5 % dan ortib borishi natijasida qattiqlik hamda 

yeyilishbardoshlik xossalari pastlab borgan. Bunga 

asosiy sababi kristallanish davrida Ti suyuq metall 

tarkibidagi N bilan birikishi natijasida TiN 

choʻkmasi xosil boʻlib uning hajmi ortib borishi 

koʻrsatilgan. Shuning uchun, poʻlat qotishmalarini 

suyuqlantirish davrida N tarkibini samarali nazorat 

qilishdan tashqari, titanli poʻlat qotishmalaridagi 

TiN hajmini ya’ni zararini kamaytirish uchun quyib 

olinayotgan qotishmani sovutish tezligini mos 

ravishda oshirish tavsiya etiladi. 

3. Ushbu Ti elementi miqdorining kam 

legirlangan poʻlat qotishmasining 

yeyilishbardoshlik xossasinini yaxshilash uchun 

optimal darajasi aniqlandi. Tarkibdagi Ti 

kontsentratsiyasining oʻzgarishi asosida 35XГСЛ 

(T35SiCrMn11) markali poʻlat qotishmasining 

abraziv yeyilishbardoshlik sinov tadqiqotlari 

oʻtkazildi. Natijalar shuni koʻrsatdiki tarkibida 0.3-

0.5 % Ti kiritilgan qotishmalarning 

yeyilishbardoshlik xossasi avvalgi standart 

namunalarga nisbatan 1.2 martaga yaxshilandi. 

Kalit soʻzlar: Kam legirlangan poʻlat, TiC, TiN, qattiqlik, yeyilishbardoshlik, maxsus olmos disk.  

Annotatsiya: Ushbu maqolada 35ХГСЛ markali kam legirlangan poʻlat qotishmasining 

yeyilishbardoshlik xossasiga Ti elementining ta’siri taxlil qilingan. Natijalar shuni koʻrsatdiki tarkibida 0.3-

0.5 % Ti kiritilgan qotishmalarning yeyilishbardoshlik xossasi avvalgi standart namunalarga nisbatan 1.2 

martaga yaxshilangan. 

